
TÍÐINDI

Filmurin »Fågel­
fangarens son«, sum 
byggir á føroyska 
søgu og er upptikin 
í Føroyum, verður 
frumsýndur í dag

Eyðun Klakstein

Vertshúseigarin Livia hjálpir vin­
fólkunum Esmari og Johonnu at 
fáa ein son. Tey hava brúk fyri ein­
um arvingi til jørðina, sum tey ann­
ars standa til at missa. 

Tað er kjarnin 
í nýggja film­
inum »Fåg­
elfangarens 
son«, sum 
er norður­
lendskur 
f i l m u r 
v i ð 

framleiðslumiðdepli í Svøríki. Tey, 
sum hava framleitt, fíggjað og 
spælt, eru úr ymiskum londum, og 
føroyingar spæla týðandi leiklut í 
filmsverkætlanini. 

Nógvar av upptøkunum í film­
unum eru gjørdar í Føroyum, og 
føroyska landslagið spælir ein stór­
fingnan leiklut í filmunum. Fjøll, 
berg, hav og landslag í Føroyum 
er støðugt baktjald í kærleiksfilm­
inum. 

67 ára gamli Richard Hobert, 
sum er ættaður úr Kalmar í Svøríki, 
er leikstjóri, og hann hevur fleiri 
ferðir fingið 

heiðurslønir og góð ummæli fyri 
sínar filmar.

– Hetta er eitt tíðarleyst kær­
leiksdrama um familjuviðurskifti 
og samfelagskrøv, og filmurin er 
eisini viðkomandi í okkara tíð. 
Hetta er ein søga um kærleiks­
megi, sigur Richard Hobert.

Føroyskur leiklutur
Føroyingar hava verið við til 
at fíggjað filmin, og føroyska 
Vígdis Hentze Bjørck spælir ein 
høvuðsleiklut í filminum. Vígdis 

Hentze Bjørck er dansari og sjón­
leikari, og nógvir føroy­

i n g a r 

VEIÐIMAÐUR 
Í FLØKTUM 
KÆRLEIKA

Hóttir 
við 
frosti 
hós­
dagin
Danska veðurstovan DMI 
roknar við, at tað verður kalt 
hósdagin. Seinastu tíðina 
hava tað verið um 10 hitastig 
um dagarnar, og nøkur stig 
kaldari um næturnar, men 
nú kemur kaldari luft av 
norði inn yvir oyggjarnar. Í 
dag roknar DMI við, at hitin 
verður millum 2 og 5 stig.

Í morgin er møguleiki fyri 
kavaælum, og tá kann hitin 
kom heilt niður í 2 kuldastig. 
Um vikuskiftið verður 
eisini kalt, men omanfyri 
frostmarkið.

Verk­
fall 
rakar 
meint
Tað hevur stórar fíggjarligar 
avleiðingar fyri flogfelagið 
SAS, at flogskipararnir hjá 
felagnum hava verið í verk­
falli síðani fríggjadagin. 
Marknaðarvirðið hjá SAS 
er sambært DR minkað við 
hundraðtals milliónum til 
4,85 milliardir krónur. Parta­
brævið er fallið umleið 7 pro­
sentstig. Verkfallið hevur 
havt við sær, at SAS higartil 
hevur avlýst næstan 3000 
flogferðir, og tað kostar felag­
num nógvar pengar. Greinari 
hjá Syndbank roknar við, at 
verkfallið kostar SAS umleið 
50 milliónir krónur um dagin. 
Verkfallið hjá SAS ávirkar eis­
ini Føroyaflúgvingina hjá fel­
agnum.


